ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 14-ի N 758-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾ

	1. Պաշտպանության նախարարություն
	16․05․2023թ․

	
	ՊՆ/510/2597-2023

	2023 թվականի մայիսի 10-ի Ձեր N 43/21/57333-23 գրությամբ ներկայացված  «Հայաստանի Հանրապետության կառավարության 2020 թվականի մայիսի 14-ի N 758-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ուսումնասիրության արդյունքներով առաջարկում ենք Կարգի 4-րդ կետը «զինապահեստ:» բառից հետո լրացնել «, իսկ համապատասխան հաշվառումներով ստուգված և այլ պետական ռազմականացված կազմակերպությունների հաշվեկշռում հաշվառված զենքը հանձնվում է տվյալ ռազմականացված կազմակերպության զինապահեստ՝ անկախ դրա հետագա օգտագործման պիտանի լինելու (չլինելու) հանգամանքից: 

	Ընդունվել է:

	2. ՀՀ ազգային անվտանգության ծառայություն
	16․05․2023թ․

	
	11/743

	Նախագծով խմբագրվող կարգում անհրաժեշտ է հստակ սահմանել այլ պետական մարմինների կողմից առգրավված, վերցված, կամավոր հանձնված կամ գտնված զենքը կամ ռազմամթերքը ՀՀ ոստիկանություն փոխանցելու ընթացակարգի վերաբերյալ կարգավորումներ՝ Զեքնի շրջանառության կարգավորման մասին օրենքի 13-րդ հոդվածի 5-րդ մասի պահանջն ապահովելու նպատակով:
	Ընդունվել է:

	3. ՀՀ պետական եկամուտների կոմիտե
	17․05․2023թ․

	
	01/3-4/29647-2023

	
«Հայաստանի Հանրապետության կառավարության 2020 թվականի մայիսի 14-ի N 758-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է՝ ի գիտություն:

	4. ՀՀ ֆինանսների նախարարություն
	19․05․2023թ․

	
	01/11-1/9798-2023

	
ՀՀ ֆինանսների նախարարությունն ուսումնասիրել է Հայաստանի Հանրապետության կառավարության 2020 թվականի մայիսի 14-ի N 758-Ն որոշման մեջ փոփոխություններ կատարելու մասին ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:

	Ընդունվել է՝ ի գիտություն:

	5. ՀՀ հակակոռուպցիոն կոմիտե
	19․05․2023թ․

	
	01/11-1/9798-2023

	
ՀՀ հակակոռուպցիոն կոմիտեն Հայաստանի Հանրապետության կառավարության 2020 թվականի մայիսի 14-ի N 758-Ն որոշման մեջ փոփոխություններ կատարելու մասին ՀՀ կառավարության որոշման նախագծի վերաբերյալ դիտողություններ և առաջարկություններ չունի:

	Ընդունվել է՝ ի գիտություն:

	6. ՀՀ քննչական կոմիտե
	18․05․2023թ․

	
	01/22/157685-2023

	
1. Հայաստանի Հանրապետության կառավարության 2020 թվականի մայիսի 14-ի N 758-Ն որոշման մեջ փոփոխություններ կատարելու մասին ՀՀ կառավարության որոշման նախագծի (այսուհետ՝ Նախագիծ) 1-ին կետով նախատեսված ՀՀ կառավարության 2020 թվականի մայիսի 14-ի N 758-Ն որոշման նոր խմբագրությամբ շարադրված վերնագրում, հավելվածի վերնագրում և Նախագծի 2-րդ կետով նախատեսված փոփոխություններում «վերցված» բառն առաջարկվում է օգտագործել առանց փակագծերի, քանի որ «վերցնել» և «առգրավել» հասկացություններն իմաստային առումով տարբեր են, բացի այդ «Զենքի շրջանառության կարգավորման մասին» ՀՀ օրենքի 8-րդ հոդվածի 4-րդ մասում, 13-րդ հոդվածի 5-րդ մասում և 32-րդ հոդվածի 4-րդ մասում վերոնշյալ հասկացություններն առանձնացվում են ստորակետով և կիրառվում տարբեր իմաստով:
2. Նախագծի 2-րդ կետով փոփոխված ՀՀ կառավարության 2020 թվականի մայիսի 14-ի N 758-Ն որոշման 1-ին կետում անհրաժեշտ է շտկել նշված կետի համարակալումը՝  3-ի փոխարեն նշելով 1 թիվը:

 
3. Նախագծի հավելվածի 9-րդ կետի համաձայն. «Զինապահեստ ընդունված օգտագործման համար ոչ պիտանի զենքը կարգով ենթակա է ոչնչացման», մինչդեռ անհասկանալի է, թե ինչ կարգի մասին է խոսքը: Առաջարկվում է հստակեցնել՝ ինչ կարգով է ոչ պիտանի զենքը ենթակա ոչնչացման:

4. Նախագծի 10-րդ կետի վերջին նախադասությունում առաջարկվում է «պահպանեն» բառերից հետո լրացնել «զենքի հետ վարվելու» բառերը՝ նախատեսված դրույթները հստակեցնելու նպատակով: 


	Ընդունվել է:
1. Ընդունվել է:
2. Ընդունվել է:
3. Ընդունվել է:

	1. ՀՀ արդարադատության նախարարություն
	25․05․2023թ․

	
	/27.0.1/26397-2023

	1. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները՝ Նախագծի համարակալումը անհրաժեշտ է վերանայել:


	Ընդունվել է

	2. Նախագծի հավելվածի 9-րդ կետի համաձայն՝ Զինապահեստ ընդունված քաղաքացիական և ծառայողական զենքը, բացառությամբ սույն կարգի 7-րդ կետով նախատեսված դեպքի, Հայաստանի Հանրապետության ներքին գործերի նախարարության տնտեսական և փորձաքրեագիտական վարչությունների համապատասխան բնագավառի մասնագետների կողմից գնահատվում է, սպառազինության ապահովման ստորաբաժանման կողմից հանձնվում է կոմիսիոն վաճառքի՝ դրա առևտրով զբաղվելու լիցենզիա ունեցող իրավաբանական անձի միջոցով, որից ստացված գումարը փոխանցվում է Հայաստանի Հանրապետության պետական բյուջե:

Մինչդեռ Հավելվածի 7-րդ կետով՝ սահմանված է, որ Զինապահեստ ընդունված օգտագործման համար պիտանի զենքը ոչնչացման ենթակա չէ:

Ելնելով վերոգրյալից՝ կարծում ենք, որ հավելվածի 9–րդ կետը անհրաժեշտ է վերանայել:
	Ընդունվել է


ՀՀ ներքին գործերի նախարարություն
